
M Soab A Wẽnde, m kot-F-la gũudum n yi samd
wilbu, la bε wilbu, la bεεb laada

Yii a ʿAbdʋllaah ɭbn ʿAmr ɭbn Al-ʿaaṣ nengẽ, (Wẽnd yard be b yiibã yĩnga), tɩ Wẽnd Tẽn-
tʋʋm, (Wẽnd pʋʋsg la A tɩlgr be a yĩnga) rag n yɩɩme n kot ne goam-kãensã: «M Soab A

Wẽnde, m kot-F-la gũudum n yi samd wilbu, la bε wilbu, la bεεb laada».
[Naṣʋn Ṣahɩɩhʋn (Gom-sikdem sẽn manege)] [A An-nasaa'ɩy la a Ahmad n togs-a]

Nabiyaamã (Wẽnd pʋʋsg la A tɩlgr be a yĩngɑ) kosa Wẽnd gũudum n yi yεla: Rẽenemã: (M
Soab A Wẽnde, m kot-F-la gũudum) la m lebsd m menga Fo nengẽ, ka zẽng sẽn ka Foom, (n
yi samd wilbu) la a modgre la a yɩɩgre la a pεta, la m kot-F sõngre sẽn na yɩl n paam n yao
samdã. Yiib soabã: (la bε wilbu) la a modgre la a weoogre, la m kot-F-la gũudum tɩ F tus a
nangã n bas-ma, la m tõog-a. Tãab soabã: (la bεεb laada) la b sũ-noogr maaneg ne masɩɩb
sẽn paam lɩslaamã.

